RELACION
PER

“PER PROPOZIMIN E PROJEKTLIGJIT “PER DISA NDRYSHIME DHE SHTESA
NE LIGJIN NR.107/2014 DATE 31.07.2014 “PER PLANIFIKIMIN DHE
ZHVILLIMIN E TERRITORIT”, TE NDRYSHUAR.

QELLIMI | PROJEKTAKTIT DHE OBJEKTIVAT QE SYNOHEN TE
ARRIHEN

Ndryshimet e propozuara synojné rregullime né ligjin ekzistues nr.107/2014 daté 31.07.2014
“Pér planifikimin dhe zhvillimin e territorit”. Kéto rregullime vijné si rezultat i
problematikave té ndryshme gé jané hasur né praktiké, gjaté implementimit té ligjit aktual.
Konkretisht, kéto ndryshime kané si objektiv: (i) krijimin e Késhillit Kombétar té Territorit
dhe Ujit, njé organ né nivel gendror, kompetencat e té cilit do té pérfshijné krahas fushés sé
planifikimit/zhvillimit urban, edhe até té menaxhimit t€ burimeve ujore, né kuadér té
shqyrtimit té lejeve té zhvillimit/ndértimit (ii) detajimin dhe ndarjen e kompetencave té
Késhillit Kombétar té Territorit dhe Ujit sipas dy fushave, pérkatésisht: planifikimi urban dhe
zhvillimi urban (iii) detajimin e pérgjegjésive té Sekretariatit Teknik té& Késhillit Kombétar té
Territorit dhe Ujit dhe plotésimin e tyre me monitorimin e punimeve té ndértimit, né zbatim
té vendimeve té KKT-sé (iv) saktésimin e Dokumenteve té Planifikimit té Territorit né nivel
gendror, népérmjet shtimit té dy dokumenteve té reja né nivel géndror, si dhe procedurave gé
ndigen gjaté miratimit/rishikimit té tyre v) parashikimin e procedurés sé pérshpejtuar, si dhe
rastet kur mund té aplikohet kjo proceduré né praktiké (vi) vendosjen e sanksioneve pér
miratimin e PDV-ve gé bien né kundérshtim me parashikimet e PPV-sé (vii) saktésimin e
ményrés sé organizimit té Regjistrit Kombétar i Planifikimit té Territorit, si dhe pércaktimin e
sistemit e-planifikimi si njé prej tre kompenentéve té tij (viii) saktésimin e terminologjisé
(pérkufizimeve) sé pérdorur né ligj.

VLERESIMI | PROJEKTAKTIT NE RAPORT ME PROGRAMIN POLITIK TE
KESHILLIT TE MINISTRAVE, ME PROGRAMIN ANALITIK TE AKTEVE DHE
DOKUMENTE TE TJERA POLITIKE

Ky projektligj éshté né pérputhje té ploté me programin politik té Késhillit t& Ministrave pér
zhvillimin e territorit.

ARGUMENTIMI | PROJEKTAKTIT, LIDHUR ME PERPARESITE,
PROBLEMATIKAT, EFEKTET E PRITSHME

Ky projektligj vjen si domosdoshméri pér té pérmirésuar procesin e zhvillimit té territorit, gé
vjen si rezultat i pérvojés sé deritanshme me zbatimin e kétij ligji. Gjaté punés né zbatim té

kétij ligji, jané evidentuar nevoja pér té saktésuar aspekte teknike dhe proceduriale né fushén
e shqyrtimit té kérkesave pér leje ndértimi.

Konkretisht:
1) Krijimi i Késhillit Kombétar té Territorit dhe Ujit

Me ané té kétij ndryshimi Késhillit Kombétar i Territorit, njé organ né nivel géndror me
kompetenca né fushén e planifikimit dhe zhvillimit urban, tashmé do té keté edhe pérgjegjési
né fushén e menaxhimit té burimeve ujore, né kuadrin e shqyrtimit té aplikmeve pér leje
zhvillimi/ ndértimi. Né kété kontekst, jané shtuar edhe pérgjegjésité e Agjencisé sé Zhvillimit
té Territorit, né cilésiné e Sekretariatit Teknik té Késhillit Kombétar té Territorit dhe Ujit, né
drejtim té ndérveprimit me insitucionet e tjera shtetérore, né emér dhe pér llogari té
aplikuesit, gjaté procedurés sé shqyrtimit/miratimit/Iéshimit té autorizimeve/lejeve dytésore,
té cilat jané té domosdoshme, né funksion té miratimit e lejes sé ndértimit.

2) Ndryshime né kompetencat e Késhillit Kombétar té Territorit dhe Ujit

Né ligjin né fuqi, jané parashikuar autoritetet e zhvillimit té territorit né nivel géndror
(Késhilli Kombétar i Territorit) dhe vendor (Kryetari i Bashkisé), si dhe kompetencat e secilit
prej tyre, né kété fushé. Njé nga kéto kompetenca, i referohet pikérisht shqyrtimit té
aplikimeve dhe miratimit té kérkesave té subjekteve té ndryshme, pér leje ndértimi. Késhillit
Kombétar té Territorit duke gené njé organ gé e zhvillon veprimtariné pér té gjithé territorin e
Republikés sé Shqipérisé, i éshté njohur e drejta pér té miratuar kérkesat pér leje ndértimit té
zhvillimeve komplekse, té cilat konsiderohen té tilla, pér shkak té vecorisé sé zhvillimit,
interesit shtetéror dhe/ose kompleksitetit té tij.

Pér kété arsye, sugjerohet gé té béhet njé saktésim né lidhje me kompetencat e Késhillit
Kombétar té Territorit, duke Kklasifikuar kéto kompetenca pérkatésisht né fushén e
planifikimit (ku jané pérfshiré edhe ato qé lidhen me procesin e planifikimit, sipas
legjislacionit pér menaxhimin e burimeve ujore) dhe até té zhvillimit té territorit.

3) Saktésimi i llojeve té Dokumenteve té Planifikimit té Territorit né nivel gendror

Né projektligjin né fjalé propozohet té béhet njé saktésim i klasifikimit t¢ Dokumenteve té
Planifikimit t€ Territorit né nivel gendror, ku krahas dokumenteve ekzistuese (Plani i
pérgjithshém kombétar i territorit, pér gjithé territorin e Republikés sé Shqipérisé; Planet
kombétare sektoriale, pér té gjithé ose njé pjesé té territorit dhe Planet e detajuara pér zona té
réndésisé kombétare), shtohen edhe dy dokumente té reja, pérkatésisht: Plani Kombétar té
Hapésirés Detare, pér té gjithé hapésirén detare té Republikés sé Shqipérisé dhe Planet e
detajuara gendrore. Gijithashtu, jané sqaruar edhe procedurave Q& ndigen gjaté
miratimit/rishikimit té tyre.

VI.

4) Procedura e pérshpejtuar

Né projektligj propozohet vendosja e procedurés sé pérshpejtuar pér shqyrtimit té aplikimeve,
si dhe rastet kur mund té aplikohet kjo proceduré né praktiké, e cila né pérputhje edhe me
rregullat e detajuara né Rregulloren e Zhvillimit té Territorit, mund té zbatohet pér: a)
Investime strategjike; b) Zhvillime komplekse brenda Brezit Bregdetar.

5) Organizimi i Regjistrit Kombétar i Planifikimit té Territorit,

Né projektligj propozohet té saktésohet ményra e organizimit té Regjistrit Kombétar i
Planifikimit té Territorit, i cili parashikohet té organizohet né tre komponenté, pérkatésisht:

a) Sistemi elektronik e-planifikimi, i cili pérfagésohet nga mjedisi i punés, ku
procesi 1 hartimit t¢ dokumenteve té planifikimit ndjek hapat e pércaktuara
sipas rregullores sé Regjistrit.

b) Harta GIS ku shfagen/ruhen té gjitha materialet shapefile gé i pérkasin fazave
té ndryshme té hartimit té dokumenteve té planifikimit.

c) Arkiva, ku depozitohen té gjithé dokumentet e planifikimit té cilat jané
finalizuar me miratimin e tyre.

6) Vendosja e sanksioneve pér pér miratimin e PDV-ve gé bien né kundérshtim me
parashikimet e PPV-sé

Né projektligj sugjerohet té ndryshohet dispozita gé bén fjalé pér kundérvajtjet
administrative, duke parashikuar gé ményrén se si do té veprohet né rastet kur PDV-té
miratohen né kundérshtim me parashikimet e PPV-sé.

VLERESIMI | LIGJSHMERISE, KUSHTETUTSHMERISE DHE HARMONIZIMI
ME LEGJISLACIONIN NE FUQI VENDAS E NDERKOMBETAR.

Ky projektligj gé prozohet del né mbéshtetje té neneve 78, 81 dhe 83, pika 1, té Kushtetutés,
me propozimin e Késhillit t& Ministrave.

VLERESIMI | SHKALLES SE PERAFRIMIT ME ACQUIS COMMUNAUTAIRE
(PER PROJEKTAKTET NORMATIVE)

Projekt-akti nuk ka pérputhshméri me acquis communautaire.
PERMBLEDHJE SHPJEGUESE E PERMBAJTJES SE PROJEKTAKTIT

Ky projektligj parashikon disa shtesa dhe ndryshime né dispozitat e ligjit nr.107/2014 daté
31.07.2014 “Pér planifikimin dhe zhvillimin e territorit”, si vijon:

Neni 1, pércakton se ndryshimet qé pésojné pérkufizimet e ligjit né fugi, ku vlen té theksohen
shtimi i disa pérkufizimeve té reja si: “sistemi elektronik e-planifikimi” “hapésiré detare”,
“brezi bregdetar”.

Neni 2, pércakton se né Nenin 4 “Parimet”, shkronja “11”, pas fjalé€s “hartimit”, shtohet
togfjaléshi “dhe rishikimit”.

Neni 3, pércakton se né Nenin 4/1 “Hapésira publike”, pika 1, béhen kéto shtesa:

- Para fjal€s “lulishtja” shtohet togfjaléshi “kénde lojrash pér fémijé”.
- Pas togfjaléshit “Pér pronat e paluajtshme t& shtetit”, t& shtohet fjala “i
ndryshuar”.

Neni 4, rritjen e pérgjegjésive té Késhillit t¢ Ministrave me miratimin e Planit Kombétar té
Hapésirés Detare.

Neni 5, detajon kompetencat e Késhillit Kombétar té Territorit dhe Ujit (KKTU) né fushén e
planifikimit té territorit.

Neni 6,parashikon shtimin e neneve 7/1 dhe 7/2 né té cilat ndér té tjera detajohen
pérgjegjésité e Sekretariatit Teknik té Késhillit Kombétar té Territorit dhe Ujit, i cili tashmé
do té jeté pérgjegjés edhe pér té kryer a) ndérveprimin me insitucionet e tjera shtetérore, né
emér dhe pér llogari té aplikuesit, gjaté procedurés sé shqyrtimit/miratimit/Iéshimit té
autorizimeve/lejeve dytésore, té cilat jané t¢ domosdoshme, né funksion té miratimit e lejes
sé ndértimit; b) monitorimin e zhvillimeve né territor (punimeve té ndértimit, né zbatim té
vendimeve té KKT-sg).

Neni 7, detajon pérgjegjésité e ministrisé sé linjés pér planifikimin dhe zhvillimin, né drejtim
té hartimit té marrjes sé nismés si dhe koordinimit té punés pér hartimin e Planit Kombétar té
Hapésirés Detare, si dhe pér rishikimin e tij.

Neni 8, detajon pérgjegjésité e Agjencisé Kombétare té Planifikimit té Territorit, duke
parashikuar edhe mundésiné e hartimit t¢ dokumenteve té planifikimit, pér llogari té
ministrisé qé ka né pérgjegjési fushén e planifikimit té territorit, sipas kérkesave té subjekteve
té interesuara.

Neni 9, pércakton se né Nenin 10 “Pérgjegjésité e ministrive té tjera”, pika 1, shkronja “dh”,
pas togfjaléshit “Regjistrin Kombétar t¢ Planifikimit té Territorit”, shtohet teksti “dhe
sistemin e-planifikimi”.

Neni 10, shfugizon njé nga pérgjegjésité e Késhillit Bashkiak.
Neni 11, pércakton se né Nenin 13 “Pérgjegjésité e kryetarit té bashkisé”, pika 1, shkronja

“c” pas togfjaléshit “Planin e Pérgjithshém Kombétar t& Territorit”, shtohet teksti “dhe
dokumente té tjera té planifikimit t€ territorit n€ fuqi.”

Neni 12, shton profilimin “arkitekt”, si njé nga fushat qé duhet t€ pérmbajé kontributet
profesionale né planifikim.

Neni 13, saktéson Dokumentet e Planifikimit té Territorit, né nivel géndror, duke shtuar
“Planin Kombétar t& Hapésirés Detare” si dhe “Planet e detajuara gendrore”.

Neni 14, detajon kuptimin e Planit Kombétar té Hapésirés Detare.

Neni 15, saktéson procedurat gé kryhen né kuadrin e miratimit té Planeve Kombétare
Sektoriale

Neni 16, saktéson procedurat gé kryhen né kuadrin e miratimit té Planeve té Detajuara pér
Zonat e Réndésisé Kombétare.

Neni 17, detajon kuptimin e Planeve té Detajuara Qendrore.
Neni 18, rifomulon ményrén e zbatimit té Planit té Pérgjithshém Vendor.

Neni 19, saktéson procedurat gé kryhen né kuadrin e miratimit té Planeve té Detajuara
Vendore.

Neni 20, pércakton se Nenin 23 “Bashkérendimi”, pika 1, riformulohet si mé poshté:

“l. Autoriteti pérgjegjés pér hartimin/rishikimin e dokumentit té€ planifikimit siguron njé
proces dialogu, bashképunimi dhe bashkérendimi horizontal e vertikal, me té gjitha
autoritetet e planifikimit dhe palét e interesuara, pérpara fillimit dhe gjaté hartimit/rishikimit

té dokumenteve té planifikimit

Neni 21, parashikon késhillimin dhe takimin publik, edhe né rastet e rishikimit té
dokumenteve té planifikimit (krahas hartimit té tyre).

Neni 22, parashikon detyrimin pér publikimin, e dokumneteve té planifikimit, krahas
Regjistrit Kombétar té Planifikimit té Territorit dhe né sistemin e-planifikimi.

Neni 23, saktéson procedurat gé kryhen né kuadrin e rishikimit té planeve.

Neni 24, detajon kompetencat e Késhillit Kombétar té Territorit dhe Ujit (KKTU) né fushén e
zhvillimit té territorit.

Neni 25, parashikon ményrat e transferimit té té drejtés pér zhvillim, si dhe specifikon rastet
kur ky transferim béhet i detyrueshém.

VII.

VIII.

Neni 26, riformulon aktet mbi té cilat do té pércaktohen kushtet pér zhvillim.

Neni 27, pércakton se né Nenin 38 “Leja e zhvillimit”, pika 2, pas fjalés “parcelé&”, shtohet
togfjaléshi “dhe/ose grup parcelash”.

Neni 28, pércakton se né Nenin 39 “Leja ¢ Ndértimit”, pika 1, fjala “riparim”, shfugizohet.

Neni 29, ben nje saktesim sa i takon pikes 6 ne nenin 40 ge lidhet me afatin e lejes se
ndertimit.

Neni 30, saktésohet dokumentacioni gé duhet té shogérojé aplikimet pér leje ndértimi.

Neni 31 riformulon dispozitén gé lidhet me shqyrtimin e kérkesés pér leje ndértimi, ku
specifikohen edhe rastet konkrete né té cilat nuk zbatohet miratimmi né heshtje.

Neni 31, parashikon procedurén e pérshpejtuar pér shqyrtimit té aplikimeve, si dhe rastet kur
mund té aplikohet kjo proceduré né praktiké.

Neni 32, parashikon vendosjen e tarifes se sherbimit.

Neni 33 dhe 34, saktésojné nenin ge lidhet me stimujt e zhvillimit dhe kundervajtjet
administrative.

Neni 35, parashikon ndryshimin e titullit te nenit 55.

Neni 36, parashikon rregulla per organizimin dhe funksionimin e regjistrit.

Neni 37 parashikon se né Nenin 57 “Rregullat pér regjistrin”, shkronja “b”, shfuqizohet.

Neni 38, saktésimin e terminologjisé (pérkufizimeve) sé pérdorur né ligj.

Neni 39 pércakton hyrjen né fuqgi té kétyre ndryshimeve pas 15 dité pas botimit né “Fletoren
zyrtare”.

INSTITUCIONET DHE ORGANET QE NGARKOHEN PER ZBATIMIN E AKTIT.

Pér zbatimin e kétij projekt-ligji ngarkohet drejtpérdrejt Késhilli i Ministrave dhe té gjithé
autoritetet e zhvillimit té territorit.

MINISTRITE, INSTITUCIONET DHE SUBJEKTET E TJERA QE KANE
KONTRIBUAR NE HARTIMIN E PROJEKTAKTIT

Ky projektligj éshté pérgatitur nga Ministria e Infrastrukturés dhe Energjisé e cila éshté
ministria pérgjegjése pér ¢éshtjet e planifikimit dhe zhvillimit té territorit.

Ky projektvendim éshté dérguar pér mendim né Ministriné e Drejtésisé, Ministriné e
Financave dhe Ekonomisé, Ministriné e Brendshme si dhe Ministriné e Shtetit pér Pushtetin
Vendor.

Ministria e Brendshme, me ané té shkresés sé dérguar né sistemin e-aktet, brenda fushés sé
saj té pérgjegjésisé shprehet parimisht dakord.

Ministria e Drejtésisé, me ané té shkresés sé dérguar né sistemin e-aktet, shprehet si vijon:

1. Mbi ligjshmériné e formés dhe pérmbajtjes

1.1 Né nenin 5 té projektaktit, ku synohet té ndryshohet neni 7 i ligjit nr.107/2014,
pércaktohet shtimi i funksioneve té Késhillit Kombétar té Territorit edhe né fushén e
planifikimit né furnizimin me ujé, duke bashkuar né njé organ té vetém Késhillin Kombétar
té Territorit dhe Késhillin Kombétar té Ujit. Sjellim né vémendje se Késhilli Kombétar i Ujit
éshté njé organ, detyrat dhe funksionet e té cilit rregullohen nga neni 9 i ligjit nr.111/2012
“Pér menaxhimin e burimeve ujore”, t€ ndryshuar. Né kéto kushte, vlerésohet e
domosdoshme qé ndryshimet té pasqyrohen edhe né kété ligj, lidhur me kompetencat qé
preken nga projektakti i propozuar, duke patur né konsideraté se ndérmarrja e iniciativés
propozuese éshté né fushén e pérgjegjésiseé sé Kryeministrit.

Lidhur me kété koment sqarojmé se, ndryshimet e dakordésuara né kuadér té procesit
té riinxhinierimit dhe derregullimit jané pasqyruar edhe né projektligjin “Pér burimet
ujore”, i cili éshté né proces miratimi nga KM. Konkretisht né nenin 6 té projektligjit
pércaktohet Késhilli Kombétar i Territorit dhe Ujit (KKTU), si njé nga organet
gendrore pér administrimin dhe menaxhimin e burimeve ujore. Gjithashtu né nenin 8
pércakton se Kaéshilli Kombétar i Territorit dhe Ujit éshté organi gendror
vendimmarrés, pérgjegjés pér administrimin dhe menaxhimin e burimeve ujore.
Késhilli Kombétar i Territorit dhe Ujit éshté organ kolegjial gé kryesohet nga
Kryeministri dhe gé trajton ¢éshtjet e administrimit dhe menaxhimit té burimeve ujore,
duke u percaktuar edhe kompetencat perkatese.

Ndérkohé, pérsa i pérket proceseve té punés té dakordésuara né kuadér té kétij procesi
té lidhura me procedurén e shqyrtimit té kérkesave pér leje/autorizime pér pérdorim
burimi ujor, sqarojmé se Ky projektligj autorizon nxjerrjen e njé akti nénligjor pér
miratimin e formularéve té kérkesés pér leje/autorizim pér pérdorim burimi ujor,
dokumentet shogéruese, dhe procedura e shqyrtimit té kérkesave, vendimmarrjes,
formateve té lejes/autorizimit, kushteve té pérgjithshme e té posagcme té tyre dhe afateve
té vlefshmérisé sé tyre, sikurse pércaktohet edhe aktualisht nga ligji aktual, si rrjedhojé,

éshté parashikuar pér t’u ndryshuar Ky akt nénligjor duke reflektuar té gjitha
ndryshimet e dakordésuara né kuadér té kétij procesi.

1.2 Né nenin 16 té projektligjit &shté parashikuar zévendésimi né nenin 18, pika 4 e ligjit
nr.107/2014, t€ ndryshuar, té togfjaléshit “brenda 90 ditéve nga data e paragitjes pér
shqyrtim” me togfjaléshin “pas shqyrtimit”. Né kété ndryshim vlerésohet e paqarté shkaku i
hegjes sé afatit pér pérfundimin e procedurés, veganérisht duke patur né konsideraté
parashikimet e nenit 91 té Kodit t€ Procedurave Administrative. Né kété rast, vlerésojmé se
né rast se ligji i posacém nuk pérmban afat pér pérfundimin e procedurés administrative, ky
afat né pérputhje me Kodin e Procedurave Administrative do té jeté 60 dité. Gjithashtu, né té
njéjtén dispozité vlerésojmé té qartésohen termat “aktorét iniciues”, si dhe “¢cdo palé e
interesuar private” né€ funksion t€ qartésisé s€ normés.

Ky koment éshté reflektuar dhe éshté rishikuar ky nen. Sé pari éshté caktuar afati 60
dité, sic edhe orienton pér afatet administrative Kodi i Procedures Administrative. Pér
sa i pérket, termave “aktorét iniciues”, dhe “¢do palé e interesuar private”, sqarojme se,
kané patur té njéjtin kuptim dhe jané pérdorur né té njéjtin konteks si termi “Palé e
interesuar”, pércaktimi i té cilit gjendet nenin 3, pika 26 i ligjit 107/2014: “Palé e
interesuar” éshté cdo person fizik, juridik, ose autoritet shtetéror apo organ i tij, té
drejtat ose interesat e ligjshém té té cilit, qofshin kéta individualé ose té pérbashkét,
kané té ngjaré té preken nga njé njé dokument planifikimi, zhvillimi ose kontrolli té
zhvillimit.

1.3 Né nenin 17 té projektligjit, ku synohet shtimi i nenit 18/1, éshté parashikuar gé Planet e
Detajuara Qendrore hartohen nga ministrité apo nga Agjencia Kombétare e Planifikimit té
Territorit me kérkesé té autoriteteve pérgjegjése apo subjekteve té interesuar dhe gé Plani
Detajuar Qendror hartohet nga grupe pune/stafe teknike té caktuar me urdhér ministri apo me
urdhér Drejtori té Pérgjithshém té AKPT, ose sipas rastit ekspert teknik té jashtém, pérfituar
nga njé proceduré konkurimi publik apo népérmjet njé mbéshtetje tjetér financiare, sipas
rasit. Ministria e Drejtésisé vleréson se, kjo dispozité nuk pércakton né ményré shteruese
ményrén sesi do té hartohen Planet e Detajuara dhe si do té ngrihet grupi i punés i cili duhet
té jeté qartésisht i rregulluar. Gjithashtu, pérsa i takon rasteve kur do té merret njé ekspert
teknik i jashtém duhet gé té jené té miré pércaktuara dhe rrethanat pérkatése. Né kété kuadér
sugjerojmé rishikimin e késaj dispozite me géllim pércaktimin e garté té procedurés gé do té
ndiget, pér té vijuar mé tej me procedurén pérkatése pér hartimin e Planit té Detajuar
Qendror, duke pércaktuar konkretisht organin pérgjegjés me géllim shmangien e konfliktit té
kompetencave.

Ky koment éshté reflektuar dhe neni 17, i projektligjit i cili shton nenin 18/1 éshté
rishikuar.

1.4 Né nenin 32 té projektaktit ku parashikohet ndryshimi i nenit 44 té ligjit nr.107/2014, té
ndryshuar, lidhur me miratimin né heshtje, sjellim né vémendje se miratimi né heshtje

rregullohet nga neni 97 i Kodit té Procedurave Administrative, duke parashikuar se nése pala
ka kérkuar né procedurén administrative nxjerrjen e njé akti administrativ shkresor dhe organi
publik nuk njofton vendimin brenda afatit t& pércaktuar me ligj apo akt nénligjor pér
pérfundimin e procedurés dhe nuk njofton zgjatjen e afatit ose nuk njofton vendimin brenda
afatit té zgjatur, kérkesa konsiderohet si e miratuar dhe akti administrativ shkresor i kérkuar
si 1 miratuar né heshtje (akti né heshtje) né rastet kur éshté parashikuar nga ligje té vecanta.
Pra, ligji né kété rast e lidh miratimin né heshtje me kalimin e afatit dhe mos veprimin nga
ana e organit publik (nuk njofton vendimin apo nuk zgjat procedurén). Késisoj, sugjerojmé
hegjen e shkronjés “c”, té pikés 3, n€ nenin 32 t& projektligjit.

Ky koment nuk mund té reflektohet pasi konfirmimi i pronésisé éshté shumé i
réndésishém pér ecuriné e procedurave administrative té lejeve té zhvillimit dhe
ndértimit, dhe pér rastin e ASHK nuk mund té procedohet me miratim ne heshtje pasi
né cdo rast nevojitet kartela dhe harta e pronave gé preken nga projekt propozimi.

1.5 Né nenin 33 té projektligjit pérdoret termi “brez bregdetar”, por né térési t€ projektligjit
apo ligjit nr.107/2014, té ndryshuar nuk gjendet njé pérkufizim pér kété zoné. Né kéto kushte,
sugjerojmé rishikimin e dispozités ose dhénien e njé pérkufizimi pér kété term, duke patur né
konsideraté edhe pérkufizimi 1 dhéné nga ligji nr.8743, dat€ 22.02.2001 “Pér pronat e
paluajtshme t€ shtetit”, t€ ndryshuar pér termin “bregu i detit” dhe nga ligji nr.20/2020 “Pér
pérfundimin e proceseve kalimtare t€ pronésisé” pér termat “réré bregdetare” dhe “plazh”.

Ky koment éshté marré né konsideraté dhe reflektuar duke u dhéné pérkufizimi i
termit “brez bregdetar”, né pikén 47, té nenit 1, té kétij projektligji.

1.6 Sa i pérket sistemit elektronik té lejeve, i cili sipas projektligjit té propozuar, do té jeté
njé bazé e té dhénave shtetérore, sugjerojmé qé té mbahen né konsideraté dispozitat e
ligjit nr.10325/2010 “Pér bazat e t&€ dhénave shtetérore”, duke pércaktuar né€ kété ligj apo
né akte nénligjore té vecanta elementet e késaj bazé té dhénash, sikurse pércaktohen né
nenin 4 té ligjit nr.10325/2010.

Lidhur me kété koment sqarojmé se, sistemi aktualisht funksion dhe éshté i ngritur.
(VKM Nr. 430, daté 11.7.2018)

2. Mbi céshtjet e zbatimit té unifikuar té teknikés legjislative

2.1 Né pérputhje me shkronjén “c”, t€ Udhézimit nr.6, dat€ 29.04.2022 t€ Ministrit té
Drejtésis€ “Pér pércaktimin e metodologjis€ s€ unifikuar pér hartimin e akteve normative”, né
rastin e akteve ligjore, baza ligjore pérmban informacionin pér dispozitat kushtetuese né bazé
té té cilave miratohet, propozuesin e projektaktit dhe autoritetin miratues té tij. Pér rrjedhojé,
sugjerojmé gé né bazén ligjore té projektaktit té propozuar té shtohet edhe neni 81, pika 1 e
Kushtetutés.

2.2 Né nenin 1 té projektaktit, ku synohet shtimi i pikés 46, né nenin 3 té ligjit nr.107/2014, té
ndryshuar, sugjerojmé gé né pérkufizimin e hapésirés detare té referohet né dispozitat e Kodit
Detar, duke shmangur pérdorimin e togfjal€shit “sipas legjislacionit né fuqi”.

2.3 Né pérputhje me shkronjén “e”, t€ nenit 9, t&€ Udhézimit nr.6/2022 t€ Ministrit té
Drejtésisé, pérkufizimet nuk duhet té pérdoren pér té shprehur rregullime ligjore e ag mé pak
té vendosin autorizime pér miratimin e akteve nénligjore. Pér rrjedhojé, sugjerojmé hegjen e
fjalisé sé dyté té pikés 47, gé synohet té shtohet me nenin 1 té projektaktit.

2.4 Né nenin 19 té projektligjit, ku synohet ndryshimi i nenit 22 té ligjit nr.107/2014, té
ndryshuar, sugjerojmé q¢€ té rishikohet shfuqizimi i togfjaléshit “e njé zone kryesisht urbane”
pasi dispozita mbetet pa kuptim pas konsolidimit. Po ashtu, sjellim né vémendje se neni 22 i
ligjit ka njé paragraf t¢ numértuar me numrin 5, ndaj nuk mund té shtohet njé paragraf tjetér
me té njéjtin numértim.

2.6 Né térésiné e projektaktit sugjerojmé té mbahen né konsideraté rregullat e teknikés
legjislative mbi pérdorimin e formulave ndryshuese, kohén dhe ményrén e foljeve dhe
pérdorimin e foljeve modale, né pérputhje me nenin 25, 26, 30, 36 dhe 37 t& Udhézimit
nr.6/2022 té ministrit té Drejtésisé.

2.7 Sugjerohet, shmangia né térési té projektligjit pé€rdorimi i lidhézave “dhe/ose”, me géllim
sigurimin e gartésisé sé projektvendimit, né pérputhje me nenin 28, t¢ Udhézimit nr.6/2022 té
ministrit té Drejtésisé.

2.5 Né térésiné e projektaktit sugjerojmé gé né kuadér té gartésisé sé projektaktit té shmanget
pérdorimi 1 togfjaléshit “dokumente té tjera t€ planifikimit né€ fuqi”, por t€ specifikohen
dokumentet pérkatése ose té pérdoret referenca né dispozitat e ligjit nr.107/2014, té
ndryshuar.

3. Mbi terminologjiné juridike té projektaktit

3.1 Né kuadér té unifikimit té terminologjisé juridike me Kodin e Procedurave
Administrative, sugjerojmé qé né térésiné e projektaktit termat “aplikim” dhe “aplikant” té
zévendésohen me termat “kérkesé” dhe “kérkues”.

Kéto komente jané marré né konsideraté dhe reflektuar né teksin e projektligjit.

Ministria e Financave dhe Ekonomisé, me ané té shkresés sé dérguar né sistemin e-aktet,
shprehet se referuar pérmbajtjes sé projektaktit dhe relacionit shpjegues, propozohet ndér té
tjera riorganizimi i strukturave aktuale pérgjegjése pér planifikimin dhe zhvillimin e territorit,
né drejtim dhe té shtimit t&é kompetencave pér kété géllim. Né vlerésimin toné, riorganizimi
dhe shtimi i kompetencave shogérohen me kosto té shtuara buxhetore, pér té cilat né relacion
nuk paragitet njé analizé financiare e kostove potenciale qé implikon zbatimi i projektligjit si

dhe burimi i financimit, por citohet gé projektligji nuk krijon efekte financiare shtesé pér
buxhetin e shtetit. Né kéto kushte, kérkojmé gé né relacion té sqarohet si mé poshté:

- Lidhur me nenin 7 dhe nenin 24 té projektligjit, ku pércaktohen kompetencat e Késhillit
Kombétar pér Territorin dhe Ujin (KKTU), né fushén e planifikimit dhe zhvillimit té
territorit, té sqarohet ¢faré nénkuptohet me krijimin e njé organi té ri me kompetenca té
shtuara krahasuar me Késhillin Kombétar té Territorit, kostot e riorganizimit té kétij késhilli
dhe burimi i financimit.

Lidhur me kété koment, sqarojme se pércaktimi i organit te ri KKTU ka ardhur né
kuadér té procesit te riinxhinierimit dhe derregullimit sipas te cilit, kompetencat e
Késhillit Kombétar té Ujit ( KKU), i cili sipas legjislacionit aktual t¢ menaxhimit té
burimeve ujore é&shté organi gendror vendimmarrés, organ ndérministror gqé kryesohet
nga Kryeministri dhe trajton ¢éshtjet e administrimit dhe menaxhimit té integruar té
burimeve ujore, t’i shtohen Késhillit Kombétar té Territorit (KKT) dhe té emértohet
organi i ri Késhilli Kombétar i Territorit dhe Ujit (KKTU) gé té pérfshijé edhe
kompetencat né fushén e planifikimit té territorit edhe ato né fushén e burimeve ujore.
Kjo dakordési e Grupit té Punés né kuadér té kétyre proceseve éshté reflektuar edhe né
projektligjin “Per burimet ujore”.

- Né nenin 6, pércaktohen pérgjegjésité pér Agjenciné e Zhvillimit té Territorit, si dhe
riorganizimi i saj. Lidhur me kéto pércaktime, té sgarohen kostot potenciale té riorganizimit
té agjencisé pérsa kohé kemi té béjmé dhe me shtim té kompetencave si dhe té shprehet garté
burimi i financimit. Ky koment t& mbahet né konsideraté edhe lidhur me riorganizimin e
Agjencisé Kombétare té Planifikimit té Territorit.

Lidhur me kété koment, sqarojmé se kostot jané té sqaruara né kreun IX, té kétij
relacion.

- Né nenin 13, ndér té tjera parashikohet gé né planifikimin gendror té shtohen dhe
dokumenta si “Plani Kombétar 1 Hapésirés Detare” dhe “Planet e detajuara gendrore”.
Vlerésojmé se miratimi i kétyre dokumentave do té shogérohet me kosto financiare pérsa
kohé jané dokumenta strategjik, dhe né kéto kushte nevojitet t€ merren masa pér té
koordinuar kostot né dokumentat buxhetore afatmesme respektive.

Lidhur me kété koment, sqarojmé se hartimi i “Planit Kombétar té Hapésirés Detare”
dhe “Planeve té detajuara qendrore” do té realizohet me grupe ndérinstitucionale,
anétarét e té cilés do té asistojné me ekspertizé teknike sipas fushés/céshtjes qé mbulon
instituconi publik té cilin do pérfaqésojé. Nése grupit té punés do t’i nevojiten njé
ekspertizé mé e thelluar nga ekspert té jashté, kosto pér kontraktimi e tyre do té
parashikohet né dokumentat buxhetor sipas rastit. Gjithashtu, sic éshté proceduar edhe
me paré pér hartimin e disa prej dokumentave té planifikimit té territorrit, ményra té

tjera té financimit jané edhe donacionet nga ente private/organizata gé ofrojné
mbulimin e kostove té konsulencés privaté pér hartimin e planeve.

- Njékohésisht n€ nenin 17 ndér té tjera parashikohet se: “...Plani i detajuar Qendror hartohet
nga grupe pune/stafe teknike té caktuar me urdhér ministri apo me urdhér té Drejtorit té
Pérgjithshém té AKPT, ose sipas rastit ekspert teknik té jashtém, pérfituar nga njé proceduré
konkurimi publik

apo népérmjet njé mbéshtetje tjetér financiare, sipas rastit”. Lidhur me kété parashikim, té
sqarohet ¢faré nénkuptohet me “nga njé mbéshtetje tjetér buxhetore”, si dhe sjellim né
vémendje se, kontraktimi i ekspertéve té jashtém duhet ti nénshtrohet té gjitha rregullave té
pércaktuara né legjislacionin aktual buxhetor né fugi. Gjithashtu, vlerésojmé se ky proces do
té shogérohet me kosto té shtuara buxhetore té cilat duhet té paragiten si pjese e kostove
potenciale te projektligjit.

Sqarojmé se pérmbajtja e nenit 17, té projektligjit, i cili shton nenin 18/1 “Planet e
Detajuara Qendrore”, éshté rishikuar. Pér sa i pérket céshtjés sé kostimit, sikur cituar
né komentin e mésipérm, hartimi i kétij dokumenti parashikohet me grupe pune me
nénpunés publik dhe vetém né raste té vecanta, kur nevojiten ekspertiza mé té thelluara
mund té kontraktohen ekspert té jashtém, pér té cilét do té parashikohen shpenzimet né
dokumentat buxhetor.

- Né projektligj parashikohet qé sistemet elektronike té lejeve dhe sistemi elektronik e-
planifikimi té rishikohen né pérputhje me zhvillimet e fundit té ligjit, si dhe riorganizimi i
Regjistrit Kombétar té Planifikimit té Territorit, pér té cilat nevojitet t¢ merret mendimi i
Agjencisé Kombétare té Shoqérisé sé Informacionit, pérsa i pérket realizimit teknik té
procesit dhe kostove respektive gé do té shogérojné kété proces, si institucioni pérgjegjés pér
sistemet elektronike né Republikén e Shqipérisé.

Pér sé i pérket kétij komenti, sqarojmé se sistemi e-planifikimi éshté njé platformé gé
aktualisht éshté né proces zhvillim nga Agjencisé Kombétare té Shogérisé sé
Informacionit, platformé e cila lehtéson procesin e bashkérendimit dhe konsultimit
gjaté procesit té hartimit té planeve. Kosto e realizimit teknik té platformés éshté
parashikuar né buxhetin e AKSHI pér vitin 2024. Gjithashtu, me ané té shkresés Nr.
10075 Prot., daté 27.12.2023, ky projektligj éshté dérguar pér mendim te AKSHI.

- Né nenin 1, pika 47, shtohet njé pérkufizim pér “tarifé shérbimi”, ndérkohé qé né pérmbajtje
té ligjit nuk gjejmé njé dispozité gé rregullon kéto tarifa. Né kéto kushte, pérsa kohé
propozohet gé shérbimi té ofrohet kundrejt njé tarife, duhet té pércaktohen garté né njé nen
mé vete llojet e tarifave, si dhe ményra e rregullimit ligjor té masés dhe pérdorimit té tyre.

Ky koment éshté marré né konsideraté dhe parashikohet né nenin 32, té kétij
projektligji.

Lidhur me pérmbajtjen shprehemi se:

- Né nenin 16 té projektligjit, pércaktohet se né nenin 18, pika 4 té ligjit nr. 107/2014
togfjaléshi “brenda 90 dit€ve nga data e paraqitjes pér shyqrtim”, zévendésohet me
togfjaléshin “pas shqyrtimit”. Lidhur me ké&t€ parashikim, t€ sqarohet nése afati pér
shqyrtimin e dokumentacionit i referohet afatit pér pérfundimin e procedurés administrative,
sipas Kodit té Procedurave Administrative, ose té pércaktohet sa do té jeté ky afat.

Ky koment éshté reflektuar duke caktuar afatin 60 dité, sic edhe orienton pér afatet
administrative Kodi i Procedures Administrative.

- Lidhur me nenin 30, té projektligjit, krahas sanksionit té pércaktuar né nenin 52 té ligjit nr.
107/2014, té sqarohet se ¢faré do té ndodhé me ato ndértesa, té cilat kané tejkaluar afatin e
pérfundimit té ndértimit dhe mbeten té papérfunduara.

Sgarojmeé se, kété e parashikon pika 6 e nenit 40, té ligjit Nr.107/2014 té ndryshuar,
pérkatésisht “6. Pér punimet e filluara prej mé shumé se dhjeté vjetésh dhe ende té
papérfunduara, sipas projektit t¢ miratuar, autoriteti pérgjegjés pér miratimin e lejes sé
ndértimit pércakton ményrén e ndértimit té detyruar ose vendos prishjen apo konfiskimin e
ndértimit.”

- Lidhur me riorganizimin e Késhillit Kombétar té Territorit, sugjerojmé qé né projektligj té
parashikohen ndryshimet pérkatése né ligjin nr. 111/2012 “Pér menaxhimin e integruar té
burimeve ujore”, dhe aktet nénligjore, ku aktualisht pércaktohen kompetencat e Késhillit
Kombétar té Ujit, ose né njé dispozité kalimtare té pércaktohet gé né rastin kur dispozitat e
kétij ligji bien ndesh me aktet e tjera ligjore dhe nénligjore né fugi, cili ligj do té zbatohet.

Pér sa i pérket kétij komenti, sqarojmé se do té jeté ligji i posacém ai gé do té prevalojé
né kéto raste dhe kjo éshté e rregulluar né nenin 39 té projekligjit.

Ministria e Drejtésisé, pas bashkérendimit, népérmijet sisitemit e-aktet, shprehet si mé poshté
vijon:

1. Sa i pérket sugjerimit pér sigurimin e koherencés sé parashikimeve ligjore né fugi mbi
kompetencat e Késhillit Kombétar té Territorit dhe Ujit, referuar argumenteve té dhéna né
relacionin shpjegues, vlerésojmé té& mbahet né konsideraté momenti i miratimit dhe hyrjes né
fuqi t€ projektaktit t&€ propozuar dhe projektligjit “Pér burimet ujore”, né€ kushtet kur
pérmbajné parashikime qgé lidhen me té njéjtin organ. Pra, vlerésojmé té réndésishme gé
duhet té merren masa gé té mos jené né fugi rregulla gé bien né kundérshtim me njéri tjetrin,
té parashikuara né ligje té ndryshme.

Sgarojmé se, té dyja projekt-ligjet jané harmonizuar dhe rregullat gé parashikohen nuk
bien né kundérshtim me njéri -tjetrin.

2. Sa 1 pérket sugjerimit pér hegjen e shkronjés “c”, t&€ pikés 3, n€ nenin 32 t& projektligjit,
sgarojmé se né pérputhje me nenin 97 té Kodit té Procedurave Administrative, miratimi né
heshtje zbatohet kur parashikohet nga ligji dhe nése pala ka kérkuar né procedurén
administrative nxjerrjen e njé akti administrativ shkresor dhe organi publik nuk njofton
vendimin brenda afatit té pércaktuar me ligj apo akt nénligjor pér pérfundimin e procedurés
dhe nuk njofton zgjatjen e afatit ose nuk njofton vendimin brenda afatit té zgjatur.

Duke iu referuar parashikimit t&€ shkronjés “c”, t€ pikés 3, n€ nenin 31 né variantin e ripunuar
té projektligjit, pavarésisht se organi publik nuk ka vepruar brenda afatit té cilit e ka detyrim
ta respektojé, né rast se éshté né pritje té njé informacioni nga ASHK, kérkesa nuk
konsiderohet e miratuar né heshtje. Sjellim né vémendje se sipas pikés 2, té nenit 44, té ligjit
nr.107/2014 “Pér planifikimin dhe zhvillimin e territorit”, i ndryshuar, autoriteti pérgjegjés
vendos pér lejen e ndértimit brenda 60 ditéve pune nga dorézimi i aplikimit pér leje ndértimi.
Sé pari, veté ky afat éshté né tejkalim té atij té lejuar nga Kodi i Procedurave Administrative
dhe pér mé tepér konsiderohet e pa justifikuar qé gjaté njé periudhe kohore kaq té gjaté
ASHK té mos pérmbushé detyrimin pér dhénien e informacionit.

Né kushtet kur shérbimet gé ofrohen ndaj qytetaréve po vlerésohen sipas procesit té
derregullimit, né ligj duhet té parashikohen mekanizma té tjeré pér té mundésuar dhénien e
shérbimit pér kérkuesin brenda afateve té arsyeshme. Né vlerésimin toné, informacioni gé
duhet té japé Agjencia Shtetérore e Kadastrés vértet éshté thelbésor dhe i réndésishém pér
procedurén e dhénies sé lejes sé ndértimit, por mos veprimi i saj pér njé afat té tejzgjatur nuk
mund té kthehet né barré apo kosto pér kérkuesin. Kodi i Procedurave Administrative ka
ofruar mekanizma té tjeré rregullues gé ndihmojné organin publik té kryejé procedurén sipas
ligjit, por edhe i ofrojné kérkuesit siguri juridike se kérkesa e tij do té trajtohet, si¢ éshté
zgjatja e afatit e parashikuar né pikén 3, té nenit 53 dhe 92 té Kodit té Procedurave
Administrative. Pér sa parashtruar, sugjerojmé rishikimin e dispozités duke garantuar
trajtimin e kérkesés brenda afateve té arsyeshme.

Pérsa i pérket kétij komenti, sikurse kemi sqaruar konfirmimi i pronésisé éshté shumé i
réndésishém pér ecuriné e procedurave administrative té lejeve té zhvillimit dhe
ndértimit, dhe pér rastin e ASHK nuk mund té procedohet me miratim ne heshtje né
rast se institucioni nuk pérgjigjet, pasi né cdo rast nevojitet kartela dhe harta e pronave
gé preken nga projekt propozimi. Né rregulloren e zhvillimit té territorit e miratuar me
vendim té Késhillit té Ministrave éshté rregulluar e gjithé procedura e shqyrtimit té
aplikimeve pér leje zhvillimi dhe ndértimi dhe jané pércaktuar afatet pér té gjitha
institucionet gé duhet té pérgjigjen, duke pérfshiré edhe Drejtorité vendore té¢ ASHK.

3. Sa i pérket pérkufizimit té termit “brez bregdetar”, vlerésojmé se né nenin 1 té
projektligjit, pika 47 gé synohet té shtohet né nenin 3 té ligjit nr.107/2014, té ndryshuar,
éshté njé dispozité pérkufizuese né té cilén nuk mund té pércaktohen rregulla materiale e
aq mé pak té parashikohet njé autorizim ligjor. Pér mé tepér, ky autorizim nuk pérmbush
elementet e pércaktuar né pikén 2, té nenit 118 té Kushtetutés. Pér rrjedhojé, sugjerojmeé

rishikimin e dispozités, duke pasur né konsideraté edhe pérkufizimet e dhéna nga ligji
nr.8743, daté 22.02.2001 “Pér pronat e paluajtshme té shtetit”, té€ ndryshuar pér termin
“bregu 1 detit” dhe nga ligji nr.20/2020 “Pér pérfundimin e proceseve kalimtare té
pronésisé” pér termat “réré bregdetare” dhe “plazh”, t€ cilat jané prona publike té
patjetérsueshme.

Né lidhje me kété koment vlerésojmé se, nuk mund té merren né konsideraté
pérkufizimet e propozuara pasi termi “brez bregdetar” éshté brezi i zhvillimeve té
kontrolluara nga KKTU dhe ka njé kuptim mé té gjeré sesa thjesht plazhi, réra apo
bregu i detit. Ndaj lind nevoja e njé pérkufizimi té ri né kété projektakt.

4. Duke vlerésuar reflektimin e sugjerimit toné né nenin 38 té projektligjit, duhet t& mbahet
né konsideraté se z€vend€simi i termave “aplikim” dhe “aplikant” me termat “kérkesé” dhe
“kérkues” té reflektohet edhe né pérmbajtje té projektaktit t&€ propozuar.

Lidhur me kété koment, sgarojmé se éshté marré né konsideraté.

5. Né pérputhje me shkronjén “c”, t&€ Udhézimit nr.6, daté¢ 29.04.2022 t€ Ministrit t&
Drejtésis€ “Pér pércaktimin e metodologjisé s€ unifikuar pér hartimin e akteve normative”,
sugjerojmé rishikimin e institucionit propozues né projektvendimin propozues té projektligjit.

Lidhur me kété koment, sgarojmé se éshté saktésuar projektvendimi.

6. Né pérputhje me nenin 28, t& Udhézimit nr.6/2022 té ministrit t€ Drejtésisé, i gendrojmé
sugjerimit pér shmangien e pérdorimit té€ lidhézave “dhe/ose”, me qéllim sigurimin e
gartésisé sé projektaktit.

Lidhur me kété koment, sqgarojmé se jané saktésuar né projektligj.

Ministria e Financave dhe Ekonomisé, pas bashkérendimit népérmjet sistemit e-aktet
shprehet si mé poshté vijon:

1. Né relacionin shpjegues sqarohet se riorganizimi shogérohet me kosto té shtuara buxhetore
prej rreth 49 milion leké, si rezultat i shtimit té strukturés prej 19 punonjésish, si dhe shtesés
pér natyré té vecanté pune, pér té cilat nuk pércaktohet burimi i financimit.

Sjellim né vémendje, q€ né€ zbatim t& ligjit nr. 97/2023 “Pér buxhetin e vitit 2024”, brenda
fondeve buxhetore nuk éshté parashikuar financimi i késaj politiké té re pér institucionin
pérgjegjés. Né kéto kushte, paré né kéndvéshtrimin buxhetor, kérkojmé té gartésohet burimi i
financimit té kostos shtesé.

Lidhur me kété koment sqarojmé se, pas miratimit té projektligjit do té vijohet
menjéheré me ndryshimin e VKM Nr.725, daté 02.09.2015, té Kaéshillit t¢ Ministrave
“Pér ményrén e organizimit dhe té funksionimit té Agjencisé sé Zhvillimit té
Territorit”, ku né Kreun | “Dispozita té pérgjithshme”, eshte propozuar:

“I. Agjencia e Zhvillimit té Territorit, né vijim Agjencia, organizohet dhe funksionon né
pérputhje me kété vendim dhe me ligjin nr. 107/2014, “Pér planifikimin dhe zhvillimin e

territorit”, t& ndryshuar. Agjencia éshté person juridik publik né varési té Kryeministrit, me
seli né Tirané dhe funksionon si institucion me vetéfinancim. Burimet e financimit jané:

a) téardhurat e krijuara nga veté Agjencia;

b) buxheti i shtetit;

c) donacionet, financimet e huaja dhe kredité.”

Rritja e struktures dhe impakti financiar gé do té keté ndryshimi i ligjit 107 do té
pérballohet nga veté té ardhurat ge AZHT do té arkétojé nga aplikimet qé ka aktualisht
né proces, si dhe pér ato gé do té vijojné te depozitohen prané sistemit e-leje.

Projekt-vendimi "'Pér disa shtesa dhe ndryshime né vendimin nr.725, daté 02.09.2015, té
Késhillit t¢ Ministrave “Pér ményrén e organizimit dhe té funksionimit té& Agjencisé sé
Zhvillimit té Territorit”, t& ndryshuar éshté pérgatitur dhe pritet té propozohet pér
miratim prané Késhillit t¢ Ministrave pas miratimit té ketij projektakti.

Gjithashtu éshté pérgatitur paralelisht edhe projekt-vendimi ""Pér miratimin e tarifave
té shérbimeve né kuadér té zhvillimit té territorit”.

Lidhur me pérmbajtjen e projektligjit shprehemi se:

- Né nenin 32 té projektligjit, éshté reflektuar komenti yné, lidhur me pércaktimin e tarifave
té shérbimit, por vlerésojmé qé pércaktimi i llojeve té tarifave, masa dhe ményra e pérdorimit
té tyre, duhet té rregullohet me Vendim té Késhillit t¢ Ministrave né analogji dhe me
rregullimin e tarifave té tjera publike. Pér kété arsye sugjerojmé gé pika 1, e nenit 47/1 té
riformulohet si vijon: “Autoritetet pérgjegjése té zhvillimit té territorit propozojné tarifa pér
shérbime qé ofrohen dhe kryhen sipas kétij ligji, né kuadér té procesit té zhvillimit té
territorit. Llojet e tarifave, masa dhe ményra e pérdorimit té tyre pércaktohen me Vendim té
Késhillit té Ministrave”.

Gjithashtu, kérkojmé té sgarohet se pér llogari té cilit institucion do té derdhen té ardhurat e
mbledhura nga kéto tarifa.

Lidhur me kété koment, sqarojmé se éshté riformuluar pérmbajtja e nenit 46/1 té
projektaktit.

Pas bashkérendimit, Ministria e Financés, me ané té shkresés sé dérguar me ané té sistemit e-
akte éshté shprehur si mé poshté vijon:

Zbatimi i projektligjit shogérohet me kosto té shtuara buxhetore prej rreth 49 milion leké si
rezultat i parashikimit té béré né relacionin shpjegues pér shtim té strukturés prej 19
punonjésish, si dhe rishikim né rritje té pagave pér shkak té njé shtese pér natyré té vecanté
pune, pér té cilén sqarohet se ky efekt do té pérballohet nga té ardhurat gé pritet té arkétohen
nga tarifat pér shérbimet e ofruara nga institucioni pérgjegjés.

Lidhur me sa mé sipér, shprehemi se, institucioni pérgjegjés, Agjencia e Zhvillimit té
Territorit (AZHT), éshté institucion 100% buxhetor, ku planifikimi dhe pérdorimi i fondeve
buxhetore béhet sipas procedurave té pércaktuara né ligjin nr. 9936/2008 “Pér menaxhimin e
sistemit buxhetor né Republikén e Shqipérisé”. Né kété kuptim, ¢do e ardhur e krijuar nga
institucionet buxhetore derdhet 100% né buxhetin e shtetit, né rastin kur éshté nga
veprimtaria kryesore dhe né rastin e té ardhurave dytésore pérdoren vetém me limit té caktuar
me ligjin vjetor té buxhetit. Né kéto kushte, propozimi i béré pér té financuar rishikimin né
rritje té strukturés nga té ardhurat e veta, vlerésojmé qé nuk géndron pasi bie ndesh me
legjislacionin e sipércituar. Pér mé tepér, té ardhurat jané njé burim alternativ financimi pasi
ato shfagin luhatshméri né varési té shérbimeve té ofruara.

Nisur nga sa mé sipér, theksojmé gé tarifat vendosen té barabarta me koston pér ofrimin e
shérbimit né rastin e institucioneve gé financohen 100% nga buxheti i shtetit. Si rezultat,
nevojitet gé kjo té specifikohet né projektligj dhe té ardhurat nga kéto tarifa té derdhen né
buxhetin e shtetit pér sa kohé jané nga veprimtaria kryesore e AZHT-sé.

Lidhur me koston financiare qé rrjedh nga parashikimet e projektligjit kryesisht pér shtimin e
personelit dhe rishikimin e pagave, shprehemi se kjo kosto éshté e paplanifikuar né ligjin nr.
97/2023 “Pér buxhetin e vitit 2024, i ndryshuar. N& kéto kushte, nevojitet té qgartésohet
burimi i financimit té saj si dhe, nése késaj kostoje i shtohet kosto financiare nga ndérveprimi
I sistemeve elektronike té parashikuara né kété projektakt.

Né nenin 33 té projektligjit pércaktohet pérjashtimi nga pagesa e taksés sé ndikimit né
infrastrukturé pér autoritetet vendore té zhvillimit té territorit, pér zhvillimet e veta me fonde
publike dhe pér autoritetet shtetérore, pér zhvillime projekti i té cilave pérmban
informacionin eklasifikuar “Sekret Shtetéror” sipas legjislacionit té posacém. Lidhur me kété
parashikim, sjellim né vémendje se né nenin 9, té ligjit nr. 9632, daté 30.10.2006 "Pér
sistemin e taksave vendore", i ndryshuar, parashikohen llojet e taksave vendore, ku né pikén
4, listohet né llojet e taksave vendore, taksa e ndikimit né infrastrukturé nga ndértimet e reja.
Njékohésisht, né nenin 27 té ligjit nr. 9632, daté 30.10.2006 parashikohen dispozitat pér
zbatimin e késaj takse, ku jané té pérfshira dhe pérjashtimet nga taksa e ndikimit né
infrastrukturé.

Sa mé sipér, sjellim né vémendje se, parashikimet fiskale té tatimeve, taksave, si dhe
pérjashtimet/lehtésité nga detyrimet fiskale, duhet té pércaktohen vetém né legjislacionin e
fushés fiskale.

Theksojmé se, drafti pérfundimtar i projektligjit é&shté ripunuar né térési sipas
komenteve té MF dhe do té dérgohet pér ribashkérendim prané késaj té fundit.

Ministri i Shtetit pér Pushtetin Vendor, me ané té sistemit e-aktet, ka dérguar disa
parashikime té reja pér projektligjin pér té cilat konstatojmé se nuk bien ndesh me
parashikimet tona, por MIE vleréson se kéto parashikime do té ndérmerren né njé moment té
dyté.

Ministria e Drejtésisé, éshté shprehur parimisht dakord, pas bashkérendimit.

Ministria e Financave, pas bashkérendimit, shprehet né parim dakord, por kérkon gé né
relacionin shpjegues té specifikohet garté gé numri shtesé i punonjésve (19punonjés), kostot
shtesé (49 milioné leké) pér té pérballuar kété numér shtesé, si dhe shtesat e propozuara né
pagé si kushte té vecanta pune, fillojné me bérjen efektive té vetéfinancimit, sipas
parashikimit té kétij projektligji.

Ky koment éshté saktésuar né kreun IX, té kétij relacioni.

RAPORTI | VLERESIMIT TE TE ARDHURAVE DHE SHPENZIMEVE
BUXHETORE

Zgjerimi i fushés sé pérgjegjésive té Agjencisé sé Zhvillimit té Territorit, né drejtim té
“monitorimit t€ lejeve t€ ndértimit t€ miratuara nga Késhillit Kombétar 1 Territorit”, synohet
té realizohet népérmjet strukturés sé re té propozuar t&é AZHT-sé né té cilén éshté parashikuar
Drejtoria e Monitorimit té Territorit me detyré dhe géllimin monitorimin e zhvillimeve dhe
realizimin e punimeve né terren pér té gjitha lejet e ndértimit t€ miratuara nga Késhillit
Kombétar i Territorit.

Numri shtesé i punonjésve (19 punonjés), kostot shtesé (49 milioné leké) pér té pérballuar
kété numér shtesé, si dhe shtesat e propozuara né pagé si kushte té vecanta pune, fillojné me
bérjen efektive té vetéfinancimit, sipas parashikimit té kétij projektligji. Kéto do té
shqyrtohen gjaté buxhetit t€ 2025 , si institucion i ri me vetéfinancim.

Gjithsesi, vlen té pérmendet se me vendosjen e tarifave pér aplikimet prané AZHT-sé dhe
duke marré né konsideraté numrin e larté té aplikimeve, AZHT do té lévrojé té ardhura pér
buxhetin e shtetit.

ZEVENDESKRYEMINISTER
DHE
MINISTER

Belinda Balluku

